
Missier li jhaddan lil kulhadd

Fostna forsi mhux kulhadd konvint li Alla huwa Missier; u fost dawk li jghidu li jafuh, forsi mhux
ilkoll ghandna gharfien korrett jew bizzejjed tieghu. Ghandi xewqa kbira li dan il-Missier, li jinsab
b’dirghajh miftuha biex ihaddan lil kulhadd, ikun maghruf u mahbub!

Dan I-ahhar iltqajt ma’ missier li tilef lil ibnu. B’qalb magsuma stqarr mieghi x’hass meta, waqt li
kienet ghaddejja |-konsagrazzjoni ta’ I-Ar¢isqof Cremona, hu kien ged jassisti lil ibnu
fl-agunija. Dak il-hin ma stajtx nahbi d-demgha li gabzitli meta b’dak li qalli dan il-missier gabni
aktar konxju ta’ x’jghaddi mill-qalb ta’ missier u omm quddiem il-mard jew il-mewt ta’ iben jew
bint; komplejt nifhem il-profondita’ tar-relazzjoni ta’ bejn “il-missier u I-iben”.

Missier ta’ zewg ulied

Billi nhar I-Erbgha li gej naghtu bidu ghaz-zmien tar-Randan li jhejjina ghall-Ghid il-Kbir
tal-Mulej, nixtieq naghmel sejha lill-Knisja taghna biex tirrifletti dwar ikona rrakkontata minn San
Luqga (15:11-32), fejn naraw lill-Missier Alla li jaghmel minn kollox biex jerga’ jikseb lura lil uliedu
t-tnejn, halli jerga’ jkun “Missier ta’ zewq ulied”, ghax sakemm xi hadd minnhom kien nieges, hu
ma setax ikun missier; u min minnhom ikun nieges, ma setax ikun iben.

Nergghu lura ghand il-Missier

Ir-Randan huwa zmien ta’ grazzja biex “inqumu” u nergghu lura ghand il-Missier. Ir-Randan
huwa sejha specjali biex niskopru min hu I-Missier li jiimahna meta nkunu ghadna 'l boghod
minnu, jithassarna, u b’girja wahda jigi jigri jiltaga’ maghna, jimliena bil-bews u jordna li nitlibbsu
bl-isbah libsa tad-dinjita’ ta’ bnedmin, bi¢-Curkett tas-setgha li tigi mid-dinjita’ ta’ bnedmin ulied, u
bil-qorq tad-dinjita’ ta’ wlied hielsa biex nistghu nimxu bil-liberta’! M’huwiex il-Missier li libbes il-
libsa, i¢c-Curkett u I-qorq lil ibnu z-zghir, imma huwa jordna lill-qaddejja biex jaghmlu dan, biex,
filwaqt li lilu jurih li gieghed jerga’ jaghtih id-dinjita’ ta’ ibnu, jaffermah ’il fuq mill-qaddejja!

Ir-Randan huwa opportunita’ biex il-Missier jibni relazzjoni gdida maghna, li jridna nkunu mieghu
mhux bhala “lavranti” imma bhala “uliedu”; u frott ta’ din ir-relazzjoni, nistghu nidhlu f’relazzjoni
gdida ma’ I-ahwa, kif htigilhom jaghmlu |-ahwa tal-parabbola.

Ir-Randan jifthilna berah il-bibien tad-dar taghna biex inhossuna milqughin. Din id-dar hija I-
familja; imma hija wkoll il-Knisja.

Missier li jbati ghax jarana mghaffgin

Meta fil-parabbola, ghal darba tnejn, il-missier jesklama, “nifirhu ghax dan ibni kien mejjet u rega’
gam, kien mitluf u nstab”, juri bi¢-¢ar ir-raguni principali ghaliex hu kien imnikket: mhux ghax
huwa kien “tilef” lil ibnu, imma ghax ibnu kien mejjet, fis-sens li ibnu kien imkisser! Fi kliem iehor,
il-missier isofri mhux ghax ibnu telag minn hdejh, imma ghax ibnu kien batut. Jekk il-missier
haseb li ibnu miet, anke hu bhala missier garrab I-esperjenza tal-mewt ghax ma baqax “Missier
ta’ zewg ulied”.

Dan huwa r-ritratt sabih ta’ Alla taghna li jbati ghax jarana mghaffgin u fil-bzonn; ihoss ghalina
ghax iridna nibgghu wliedu halli hu jkun jista’ jibga’ jhobbna ta’ missierna li hu. Huwa jistenniena
bil-herga biex nergghu lura ghandu, mhux biex jakkwistana, imma biex ahna nakkwistaw il-hajja.
Ahna nafu li ma jistax ikun hemm ulied minghajr missier; langas missier minghajr ulied. Kien



ghalhekk li tana lil Ibnu I-Wahdieni, Gesu’ Kristu, li bil-passjoni, il-mewt u I-qawmien tieghu nehha
min-nofs il-kont tad-dejn li kellna u tana I-hajja (Kol 2,14)!

L-atteggjament ta’ I-iben il-kbir

Fid-dar ta’ dan il-missier kien hemm zewq ulied. Nemmen li t-tnejn kellhom bzonn “jirritornaw”
ghand il-missier; it-tnejn trabbew fl-istess dar, imma |-wiehed u I-iehor kienu gishom “barranin”,
jghixu taht sagaf wiehed imma mhux go dar.

Thassibni I-attitudni tat-tifel il-kbir. Ghalkemm fl-apparenza kien ilu snin twal jghix fid-dar ta’
missieru, lill-missier ma kienx jafu b’'missieru imma bhala “sid”; kien attent biex josserva
r-regoli, imma ma gharafx jidhol f'relazzjoni ta’ mhabba, la ma’ missieru u langas ma’ huh
iz-zghir. Kien aktar attent ghal x’jaghmel ghal missieru milli biex ikun tassew ibnu. Fir-relazzjoni
ma’ missieru ma kienx ihossu “iben” imma “gaddej”’. Ma kienx interessat li jikber fl-gharfien
tal-missier, u ghalhekk langas induna li kull ma kien tal-missier kien tieghu! Ghax ma kellux sens
ta’ familja, inkorla ghal missieru u ghal huh, u minflok ma kellu kelma ta’ kuragg, jakkuza d-dnub
allegat ta’ huh u jehodha mal-missier ghax kien generuz. Kien ghalhekk li, kif hareg jiltaga’ ma’
huh iz-zghir, il-missier htieglu anke “johrog” ghalih biex idahhlu f'darhom.

Xi drabi jigri li fil-Knisja jkun hemm min jiehu din I-attitudni ta’ I-iben il-kbir, li m’hijiex tant differenti
minn dik ta’ I-iben iz-zghir, ghax it-tnejn warrbu lil missierhom u ghamlu ta’ rashom. Anzi, I-imgieba
tal-kbir hija aktar serja, ghax billi baga’ gewwa fid-dar ta’ missieru facilment jista’ jitqarraq u
jqarraq! Ghandhom il-kumpless ta’ I-iben il-kbir dawk li fil-Knisja huma kuntenti bl-gharfien i
ghandhom dwar Alla u ma jinteressahomx li jsiru jafuh aktar fil-fond; dawk li jaghmlu I-kompromessi
m’Alla u mal-kuxjenza taghhom; dawk |i ma’ Alla jirragunaw bil-ligi tas-suq: aghtini u naghtik;
dawk li huma aktar attenti biex josservaw il-ligi milli biex jikbru fir-relazzjoni ta’ iben jew bint
mal-Missier; dawk li huma xhah ma’ Alla fil-hin tat-talb u fl-ghotja taghhom infushom; dawk li
m’humiex miftuhin ghas-sorprizi t'Alla; dawk li jeskludu lill-ohrajn mid-dar t'Alla; dawk li I-Knisja
ma jriduhiex tkun id-dar tal-Missier imma d-dar taghhom; dawk li dejjem attenti biex jippuntaw
subghajhom lejn id-dnub ta’ haddiehor. Hadd ma huwa eskluz li jsib ruhu f'din il-kategorija -
nistghu nkunu ahna s-sacerdoti, il-persuni kkonsagrati, mizzewgin, insara adulti, zghazagh u
tfall Ghalhekk, f'dan iz-zmien tar-Randan ejjew inhallu lill-Missier “johrod ghalina” biex jiltaqa’
maghna u jdahhalna gewwa, fl-intimita’ tad-dar tieghu!

L-atteggjament ta’ I-iben iz-zghir

Nifhem li fkull wiehed u wahda minna hemm hjiel tal-karattru ta’ I-iben iz-zghir. It-talba ta’ dan iz-
zaghzugh lil missieru biex jaghtih sehemu halli jittaqg mid-dar hija espressjoni ta’ dawk
ix-xewqat li hemm f'kull qalb tal-bniedem: ix-xewqa ghall-gid, ghal-liberta’, ghall-avventura, ghall-
awtonomija, ghal aktar gharfien. Kollha huma xewqat tajbin; imma meta dan iz-zaghzugh tbieghed
minn missieru, dawn ix-xewqgat u I-progetti ma gharafx isarrafhom b’mod li jixraq
lid-dinjita’ umana ta’ iben. Hekk, per ezempju, ix-xewqa ghal-liberta’ nbidlet flibertinagg u
x-xewqa ghall-awtonomija nbidlet f'rabtiet godda umiljanti.

Xi drabi dawn ix-xewqat jiehdu espressjoni kollettiva: isiru x-xewqat ta’ grupp jew ta’ grupp iehor.
Xewqa tkun tajba jew hazina fiha nnifisha, u mhux ghax ihossuha I-hafna, lanqas jekk dawn
ikunu I-kotra. Sfortunatament ¢erti xewqat espressi dan I-ahhar dwar iz-zwied u I-familja jindikaw
li xi whud gabdu toroq li jpeghdu minn Alla. Dawn it-torog kapaci jwasslu ghall-mewt. Dak i I-
bniedem johloq indipendentement minn Alla u kontra l-istess natura, maz-zmien idur kontra I-
bniedem innifsu u jsir ghajn ta’ sofferenza, bhalma gara fil-kaz ta’ I-iben iz-zghir.



Immorru mill-gdid ghand il-Missier

Dan iz-zaghzugh ma damx ma gharaf li kien ha triq zbaljata, u hekk qabad it-triq tar-ritorn lejn il-
missier. B’hekk kien ged jissodisfa xewqga ohra: ix-xewga ghal Alla li hija mnaqqgxa f'qalb kull
bniedem, ghax il-bniedem inhalag minn Alla u ghal Alla (Katekizmu tal-Knisja Kattolika, 27). Kif
jistgarr Santu Wistin: “Inti hlagtna ghalik, Mulej, u qalbna ma ssib gatt kwiet jekk ma tistriehx fik”
(Stqarrijiet 1,1) Xi drabi din ix-xewga tibga’ mohbija, u I-bniedem ikun jehtie§ ghajnuna biex
jaghraf xewqtu u jibdel din in-nostalgija ghall-Missier f'decizjoni li jirritorna ghandu. Hekk, per
ezempju, iltqajt ma’ haddiem li ghen lil siehbu johrod minn sistema ta’ korruzzjoni fuq
il-post tax-xoghol; naf tabib li jitlef certu xoghol ghax jirrifjuta li jaghmel certifikati bla bzonn;
kellmitni omm, li binha ghandu kumpanija hazina u tibga’ ssum ghalih sakemm jibdel haijtu;
kellmitni koppja li huma ddivorzjati u mizzewgin ¢ivilment biex nitlob maghhom biex il-Missier
jaghtihom aktar dawl dwar is-sitwazzjoni taghhom.

Toroq li jwassluna ghand il-Missier

Nixtiegkom tkunu eku tax-xewqa tal-Missier li jrid jara mill-gdid lil uliedu! Din ix-xewqa |-Missier
juriha b’diversi modi. Hija espressa fil-Kotba Mqgaddsa, u tkun ghazla tajba jekk f'dan ir-Randan
noqgorbu ftit aktar lejn il-Kelma t'Alla, b’'mod partikulari fl-Ezerc¢izzi ta’ dawn il-granet. Imma
l-aqwa espressjoni ta’ din ix-xewqa tal-Missier dehret fil-persuna tal-Mulej Gesu’: Alla hekk habb
lid-dinja li ta lil ibnu I-wahdieni, biex kull min jemmen fih ma jintilifix imma jkollu I-hajja ta’ dejjem
(Gw 3,16).

Ghalhekk, inheggigkom biex fir-Randan, flimkien mat-talb personali, is-sawm u |-karita’, tghozzu
aktar il-laqggha ma’ Gesu'’ fil-quddiesa ta’ kuljum. Hija grazzja li fid-djocesi ghandna numru sabih
ta’ persuni li jiehdu sehem fil-quddiesa ta’ kuljum. Inghagad maghhom int ukoll!

Ix-xewqga tal-Knisja

[I-Knisja hija dik li tikkomunika din ix-xewqga tal-Missier. Ghalhekk toffrilna dan iz-zmien
tar-Randan biex naghmlu esperjenza aktar gawwija ta’ Alla, Missier li jhobbna, uliedu. Qieghed
jistenniena b’idejh miftuha biex bit-tghanniga tieghu jurina dejjem izjed x’jigifieri nkunu wliedu;
jurina x’jigifieri Hu, Alla, ikun il-Missier taghna. Inhalluh biss jistenna jew nigru ghal ghandu halli
jhaddanna mieghu ta’ Missier li hu?

ll-Missier ta’ Sidna Gesu’ Kristu jfawwarkom bil-grazzja tieghu.

